
3 July 2021 - Ka Jingpynbna Ha Ka
Ka Sngi Jong Ki Khristan Ha Ri India

Ka jingpynbna ha ka 3 tarik u bnai July 2021, kum ka sngi
ki riewngeit Khristan ka ri India (Yeshu Bhakti Divas) ka jin-
grakhe sahkynmaw kaba shisien shisnem jong ki nongbud U
Trai Jisu Khrist kiba ha India. Ban kynmaw burom 1ia ka jing-
wan iuhkjat bad ia ka khubor U Jisu Khrist ba la wallam sha
r1 India ha u snem 52 AD da u wei na ki 12 ngut ki synran U
Jisu Khrist, u St. Thomas u Apostol.

Kane ka dei ka sngi ha kaba la ithuh ha ka histori kum ka §/8
sngi jong u St. Thomas, ka sngi ban kynmaw burom ia ka
jingilap martyr jong une u Apostol ha u snem 72 AD hajan
jong ka nongbah Chennai. Da kaba sdang na une u snem 2021
bad ki snem ki ban nang wan ruh kumjuh, ngi kum ki nong- §
bud jong U Trai Jisu, ryngkat ka jingpynneh pynsah ia ka deiti
hiarpateng jong ngi kaba don ha ri India da ka jingtylli lang
kawei bad ka jingiasnohkti lang jong kita baroh kiba angnud
ban leh burom, kampher la kidei na ki jait ktien bapher
bapher, ki riti dustur ba iapher, ki jaidbynriew bapher bad ki
jaitniam bapher bapher.

Ka jingrakhe ia ka sngi jong ka jingngeit Khristan ha ri
India (Yeshu Bhakti Divas) ha ka 3 tarik u bnai July 2021 kum
ka jingplie pyrda ruh ia ka jingrakhe kaba shiphew snem kyn-
thih kata naduh u snem 2021 haduh u snem 2030 kum ka lyn-
gkhuh snem kaba 2000 (2000th Anniversary) ka jingrakhe ia
ka jingshakri U Jisu Khrist ha sla pyrthei ba lyngba ki jing-
hikai bad ka jingim jong u la pynkylladur ia ka ri India bad ia
ka pyrthei hi.

